
Bosna i Hercegovina                          
FEDERACIJA BOSNE I HERCEGOVINE 
FEDERALNO TUŽITELJSTVO 
FEDERACIJE BOSNE I HERCEGOVINE 
S A R A J E V O 
Broj: A-474/05  
Sarajevo, 17.04.2007. godine 
 
 

Na osnovu člana 6 stav 1,  člana 9 stav 1  i  člana 12  stav 1 Zakona o 
Federalnom tužilaštvu Federacije BiH („Sl. Novine FBiH“, broj: 19/03), 
glavni federalni tužilac donio je slijedeće 
 
 

UPUTSTVO  U  POSTUPKU  NADZORA  RADA  
KANTONALNIH TUŽILAŠTAVA  

U FEDERACIJI BOSNE I HERCEGOVINE  
 
  

1. U postupku nadzora rada kantonalnih tužilaštava u Federaciji BiH 
nadziraće se rad u predmetima kantonalnih tužilaštava iz 2005.  i 2006. 
godine,  u kojima će se kontrolirati radnja optuženja, a naročito: 

 
 

- kvalitet dispozitiva i sadržaja optužnica, a posebno za kaznena 
djela iz oblasti krvnih delikata, ugrožavanja saobraćaja, 
zloupotrebe službenog položaja ili ovlasti, porezne utaje i ratnih 
zločina; 

- u slučaju odbijenih optužnica da li je podnošena nova ili 
izmjenjena optužnica i da li je takva potvrñena; 

-  kod pregovaranja o krivnji slučajevi odbačenih sporazuma i 
prijedlozi tužilaca kod sklapanja sporazuma; 

- Kod povlačenja optužnica – razlozi; 
- Prigovori na optužnice i ukazivanje na formalne nedostatke 

optužnica.  
 

2. S obzirom da će kantonalna tužilaštva pripremiti spiskove predmeta 
u kojima su donesene prethodno navedene procesne odluke u smislu uputa iz 
dopisa ovog tužilaštva broj gornji od 17.04.2007. godine, federalni tužioci,  
koji će obavljati nadzor,  će metodom slučajnog uzorka odabrati po pet  

predmeta u kojima su pomenute procesne odluke donesene, te izvršiti 
pregled istih.     
 
Federalni tužioci su dužni prije odlaska u pregled u odreñeno kantonalno 
tužilaštvo pripremiti  svoja  zapažanja o radu konkretnog tužilaštva do kojih 
su došli radom na predmetima tog tužilaštva u drugostepenom postupku 
pred Vrhovnim sudom Federacije BiH, te ista koristiti u postupku pregleda, 
a naročito prije pregleda provjeriti da li su zapažanja i upute iz prethodnih 
pregleda prihvaćene i u praktičnom radu primjenjene, odnosno da li su 
eventualni propusti uočeni prilikom zadnjeg pregleda, otklonjeni.    
 
3. Federalni tužioci, zaduženi za nadzor rada odreñenog kantonalnog 
tužilaštva, dužni su svoj dolazak pravovremeno najaviti tom kantonalnom 
tužilaštvu, te se po dolasku odreñenog dana u kantonalno tužilaštvu javiti 
glavnom kantonalnom tužiocu.  U dane pregleda federalni tužioci su dužni 
pregled obavljati od 8,30 do 16,00 časova.  
   
Glavni kantonalni tužioci kantonalnog tužilaštva nad kojim se provodi 
nadzor dužni su federalnim tužiocima obezbijediti odgovarajuću kancelariju 
za rad u kojoj će se vršiti pregled predmeta u skladu sa ovim uputstvom, a 
kako je to traženo dopisom ovog tužilaštva broj gornji od 17.04.2007. 
godine.  
 
4.    Svrha pregleda i nadzora je sagledavanje zakonitosti i efikasnosti 
postupka u predmetima u kojima se vrši nadzor, kao i uočavanje postojanja 
eventualnih problema iz praktične primjene Krivičnog zakona FBiH i 
Zakona o krivičnom postupku FBiH, ali i drugih zakona čija primjena dolazi 
u obzir naročito kod  krivičnih djela sa blanketnim bićem (član 9 stav 1 i 
član 12 stav 1 Zakona o Federalnom tužilaštvu FBiH). 
 
5.  Tokom nadzora i postupka pregleda rada u konkretnim predmetima 
potrebno je posebnu pažnju obratiti na:  
 

a) zakonitost donesenih odluka; 
b) pravilnost i potpunost utvrñenog činjeničnog stanja; 
c) efikasnost postupka; 
d) način i jasnoću obrazlaganja odluka; 
e) obavještavanje oštećenog; 
f) razloge djelimičnog ili potpunog odbijanja optužnica; 
g) razloge odustanaka od podignutih optužnica; 

h) razloge o odbacivanju sporazuma o krivnji; 
i) urednost predmeta koji su bili pregledani.     

 
Federalni tužioci koji vrše nadzor dužni su evidentirati i druga zapažanja 

tokom pregleda rada u konkretnim predmetima.  
 
6.  Nakon završenog postupka pregleda, federalni tužioci koji su vršili 
pregled dužni su u roku od pet dana od dana završetka pregleda sačiniti 
izvještaj o izvršenom nadzoru nad radom konkretnog kantonalnog tužilaštva, 
te isti dostaviti glavnom federalnom tužiocu i glavnom kantonalnom tužiocu 
kantonalnog tužilaštva čiji je rad bio nadziran.  
 
7.   Izvještaj o nadzoru rada kantonalnog tužilaštva treba da sadrži:  
 

- naziv kantonalnog tužilaštva; 
- vrijeme obavljanja nadzora nad radom kantonalnog tužilaštva; 
- ime i prezime federalnih tužioca koji su obavili nadzor; 
- vrijeme sačinjavanja izvještaja; 
- zapažanja o zakonitosti i efikasnosti postupanja u predmetima u 

kojima je izvršen nadzor,  odvojeno po vrstama procesnih odluka iz 
tačke 1 i tačke 4 ovog uputstva, uz navoñenje imena i prezimena u 
predmetu postupajućeg kantonalnog tužioca;  

- zapažanja o postupanju suda koji su donosili odreñene procesne 
odluke; 

- druga zapažanja do kojih su federalni tužioci došli tokom nadzora nad 
radom kantonalnog tužilaštva; 

- potpis federalnih tužilaca koji su vršili nadzor.  
 
 
Izvještaj o nadzoru rada kantonalnog tužilaštva sačiniti u šest 

primjeraka, od kojih će se dva primjerka dostaviti glavnom kantonalnom 
tužiocu kantonalnog tužilaštva čiji je rad nadziran radi davanja eventualnih 
primjedbi u roku koji bude odreñen, dok će ostale primjerke izvještaja 
predati glavnom federalnom tužiocu. 
 

 
 

GLAVNI FEDERALNI TUŽILAC 
 

Zdravko Knežević 


